
1.02 POOB KEV TXHAUM

Chivkeeb 3:1— 24 reamids of Destinye
Vajtswv tsim tau lub ntiajteb no, txhua yam puavleej zoo tagnrho. Vajtswv tsim tau thawj ob tus
tibneeg, uas yog A-das thiab E-vas nkawd muaj txojkev sib raug zoo nrog Vajtswv heev li. Tiamsis,
tsis yog sib raug zoo mu sib txhim. Yog li ntawd, tseem tshuav dabtsi tshwmsim thiab?

Thaum Vajtswv tsim lub ntiajteb no, Vajtswv muab ib txojcai rau nkawd coj xwb hais tias: “Neb
txhob noj tsob txiv ntoo uas ua rau paub ghov phem thiab ghov zoo. Yog hnub twg neb noj, neb yuav
tuag thiab kev nyuaj siab yuav los.”

Tiamsis Xatas, tus uas yog Vajtswv tus yeebncuab, tsis nyiam tej uas Vajtswv tsim. Nws tes
haujlwm yog los tua los rhuav kom tuag, txhav thiab rhuav txhua yam uas Vajtswv tsim.

Vim li ntawd, Xatas thiaj li npaj ib lub tswv yim phem. Nws nkag los rau hauv lub vaj thiab txia ua
ib tug nab. Nws hais tej lus dag rau Evas thiab ntxias kom Evas noj tsob txiv ntoo uas paub ghov
phem thiab ghov zoo. Ces Evas txawm ua raws li nab tej lus ntxias, tsis coj raws li txojcai uas
Vajtswv txwv cia, tsis yog Evas ib leeg noj xwb tiamsis nws tseem muab rau Adas uas yog nws tus
txiv noj thiab.

Noj tib kaug xwhb, tiamsis nkawd cia li rhuav txojkev uas nrog Vajtswv sib raug zoo ntawd tu nrho
mus lawm. Thaum nkawd paub hais tias nkawd tsis mloog Vajtswv lus no ces txhua yam twb lig
dhau lawm. Qhov ntawd hu ua kev txhaum. Kev txhaum zoo ib yam li ib tug tsiaj uas tsiv heev tawm
tsam koj, ua rau koj mob, thiab thaum kawg ces yog tuag xwb. Kev txhaum tsis yog coj kev tuag sab
ngaij tawv los xwb, taimsis nws tseem txwv tsis pub peb cuag tau Vajtswv, yuav ua rau peb plam
mus ceeb tsheej ib txhis. Zoo ib yam li Adas thiab Evas, nkawd raug ntiab tawm ntawm lub chaw uas
200 kawg nkaus mu sib txhim. Ntawm no yog kev txaj muag, kev txhaum thiab kev ntshai. Tej kev
mob nkees, tag kev cia siab, kev sib ntxub, thiab tagnrho tej uas phem kawg nkaus thiaj nkag los rau
lub ntiajteb no.

Ntawm no mloog zoo li yog ib zaj uas txaus tu siab heev. Tiamsis ntawm no tseem tsis tau yog feem
Xaus rau zaj no. Vajtswv tseem hlub tibneeg, Vajtswv tau coglus hais tias yuav txib dua ib tug los
cawm peb.

Tus ntawd yog leejtwg? Tus ntawd twb yog Vajtswv tus uas yuav los pab lub ntiajteb no. Nws yuav
los yug ua tibneeg, noj, nyob zoo ib yam li peb. Tiamsis nws tsis muaj kev txhaum. Nws lub npe hu
ua Yexus. Nws yuav ua ntau yam txawv heev. Nws yuav kho tau tej mob nkees, tsa tus neeg tuag
sawv rov gab los thiab ua ntau yam txujci tseem ceeb, thiab los ua povthawj hais tias Nws yog
Vajtswv tiag. Vim yog Nws txojkev hlub, Tswv Yexus thiaj li los tuag saum tus ntoo khaublig tib
peb tibneeg txojkev txhaum thiab kev raug txim. Tib lub sijhawm ntawd, Nws yog tus kov yeej tej
kev txhaum thiab kev tuag rau ghov Nws sawv hauv ghov tuag rov gab los lawm. Txij no mus yog
peb lees peb tej kev txhaum thiab thov kom Vajtswv zam txim rau peb los ntawm Tswv Yexus, peb
yuav tau lub neeg dawbhuv thiab Tswv Yexus yuav los nyob hauv peb lub siab. Ntawd yog ghov uas
ua rau peb rov gab muaj txojkev nrog Vajtswv sib raug zoo, tsis yog tiam neej no xwb tiamsis yog
tiam neej ib txhis.

1 Kauleethaus 15:22 “Txhua tus puavleej raug kev ploj kev tuag, rau ghov sawvdaws yog Adas roj
ntsha ib yam nkaus li ntawd, txhua tus yuav sawv hauv ghov tuag rov gab los, rau ghov sawvdaws
nrog Yexus Khetos koom ib txojsia.”

Tej tseem ntsiab lus.

Thaum Vajtswv tsim tau lub ntuj lub ntiajteb, tagnrho txhua yam nyob hauv ntawd puavleej zoo.
Tsis muaj kev txhaum thiab ghov tsis mloog lus. Vajtswv muab ib lub vaj zoo nkauj heev rau
Adas thiab Evas nyob. Tiamsis, muaj ib txojcai tseem ceeb heev. Vajtswv twb ghia rau lawv,
“Txhob noj tsob txiv uas paub ghov phem ghov zoo.”

Xatas yog Vajtswv tus yeebncuab. Nws txia ua ib tug nab thiab hais lus rau Evas hais tias txawm
noj los yuav tsis ua li cas. Evas thiaj li noj thiab tseem cev rau Adas noj thiab.

Vajtswv chim heev. Vajtswv paub Adas thiab Evas mus mloog Xatas lus. Zaum no kev txhaum
muab nkawd txiav tawm ntawm Vajtswv. Vim tib gho no nkaus xwb tagnrho txhua yam kev
txhaum thiaj nkag los hauv lub ntiajteb no.

Tsuas muaj tib txojkev los kho ghov tsis zoo ntawd xwb. Vajtswv yuav txib ib tug los cawm neeg
ntiajteb kom dim txojkev txhaum. Nws twb los yug hauv lub ntiajteb no zoo ib yam li tibneeg.
Thiab tus ntawd twb yog Tswv Yexus ntag. Tswv Yexus los tuag theej txhua tus txojkev txhaum.

Thaum peb los txais yuav Tswv Yexus, peb yeej thov tau nws zam peb tej kev txhaum. Tom gab
ntawd, peb yuav rov gab muaj txojkev sib raug zoo nrog Vajtswv.

LUS NUG:

1) Txojcai uas Vajtswv muab rau Adas thiab Evas coj yog dabtsi?

2) Tus ua yeebncuab rau Vajtswv yog leejtwg?

3) Xatas twb hais li cas rau Evas?

4) Thaum Adas thiab Evas noj tsob txiv txwv ntawd tag dabtsi tau tshwmsim los?

5) Vajtswv yuav txib leejtwg los cawm tibneeg dim lawv tej kev txaum?

6) Thaum peb txais yuav Tswv Yexus, thiab thov nws zam txim rau peb lawm dabtsi yuav
tshwmsim?

LUS TEB:

1) Vajtswv twb ghia rau Adas thiab Evas, txhob noj tsob txiv ntoo paub ghov phem ghov zoo.

2) Xatas yog Vajtswv tus yeebncuab.

3) Xatas hais rau Evas hais tias txawm neb noj los yuav tsis ua cas.

4) Thaum Adas thiab Evas tsis mloog Vajtswv lus, nkawd mus noj tsob txiv ntawd. Nkawd thiaj
raug txiav tawm ntawm Vajtswv lawm.

5) Vajtswv txib Tswv Yexus los cawm peb.

6) Thaum Tswv Yexus zam peb tej kev txhaum, ib zaug ntxiv peb tau rov gab los nrog Vajtswv sib

raug zoo.

Ua leej Txiv Vajtswv ntuj tsaug uas Nws pub Nws tibleeg tub, Tswv Yexus, nqis los pab tibneeg
kom dim txojkev thaum.



